ПРОТОКОЛ ЗА РАБОТА НА УЧИЛИШТЕТО

ВО УСЛОВИ НА КОВИД КРИЗА 

Во учебната 2020/2021 година
· Заради здравствена заштита на учениците и вработените  во училиштето, како и постигнување на резултати на учење утврдени во наставните програми, работата на училиштето се организира на начин на кој училиштето ќе претставува училишна безбедна средина за работа и учење
· Училиштето за прием на учениците пред отпочнување на наставата стави во функција два влеза на училишната зграда 
· Со цел да се избегне метеж и присуство на поголем број на родители и ученици во исто време и на ист влез, се изготви распоред за влез/излез на секоја паралелка/одделение, кој е истакнат на видно место на влезот, со што учениците и родителите/старателите навремено бидат информирани
· Родителите/старателите ги испраќаат учениците до назначениот влез
· Учениците ќе влегуваат и излегуваат на  назначениот влез/излез на училиштето со задолжително носење на маска 
· Учениците со посебни образовни потреби влегуваат во училиште заедно со образовните/ личните  асистенти на учениците со посебни образовни потреби со задолжително носење на маска на лицето
· На влезовите во училиштето секојдневно се поставува средство за дезинфекција на обувките и рацете за учениците и вработените
· На секој влез од училиштето учениците ги пречекува дежурен наставник, кој се грижи ученикот да ги дезинфекцира обувките и рацете, односно ќе му помогне на ученикот да ги дезинфекцира рацете со дезинфекционо средство
· Задолжително е запазување на поголема физичка дистанца од најмалку 1,5 метар помеѓу учениците, како и помеѓу вработените, за време на часовите и за време на одморите
· На влезот од училиштето, во ходниците и училниците има  поставено едукативно-информативни материјали за почитување за заштитните превентивни мерки, носење на заштитни маски, одржување на физичко растојание, редовно дезинфицирање на рацете, правилна респираторна хигиена
· Поздравувањето помеѓу вработените  во училиштето и помеѓу учениците треба да биде без физички контакт
· Меѓусебното споделување информации и работните состаноци во училиштето помеѓу ќе се изведува преку телефон, со употреба на видеоконференциска врска
· Чистењето на училниците ќе се врши пред почетокот на наставата, за време на одморот кога учениците се во училишниот двор и по завршување на сите училишни активности, со вода и сапун/детергент и со дезинфекциско средство кое делува на вируси според упатство на производителот
· Употребата на тоалетите ќе се организира на начин што  овозможува присуство на помал број ученици и запазена дистанца 
· Тоалетите во училиштето овозможуваат услови за почесто миење на рацете со проточна вода и сапун
·  Холовите, скалите и останатите заеднички простории ќе се чистат почесто, додека учениците се на настава и по завршувањето на сите училишни активности
· Спортската сала, библиотеката и други простории ќе се користат само од група ученици од иста паралелка, така што да нема можност за мешање на повеќе ученици од различни паралелки 
· Чистењето на фискултурната сала, спортските игралишта и соблекувални и другите помошни простории, ќе се врши веднаш по користењето од страна на секоја група ученици
· Во училиштето е  воведен систем за еднонасочно движење на учениците низ просториите и се ограничува бројот на лица кои истовремено се присутни во соблекувалните. Излегувањето и влегувањето во соблекувалните ќе биде контролирано
· Просториите задолжително ќе се проветруваат после секој наставен час, најмалку половина час пред пристигнување и по заминувањето на учениците
· За време на наставата во училницата, доколку дозволуваат временските услови, ќе се остава отворен прозорец

· Во училницата (доколку ги има) ќе се избегнува употребата на уреди за климатизација и вентилација
· Од вработените ќе има определелено  лица кои на одредени места ќе бидат во улога на контролори и вооедно ќе можат да им помогнат на оние ученици кои имаат прашања и им е потребна поддршка да ги разберат мерките за нивна заштита
· Преминувањето низ заедничките простории ќе се организира така што додека учениците и наставниците од една паралелка поминуваат во исто време, учениците и наставниците од другите паралелки го чекаат својот ред
· Во училниците не е дозволено влегување на други лица (за чистење, поправка и сл) сè додека учениците се наоѓаат во нив, како и влегување во училишната зграда на лица кои не се вработени во училиштето или деца кои не се ученици на тоа училиште
· Испораките за потребите на училиштата ќе ја преземаат надлежните, вработени во училиштата од споредниот влез на училиштето (делот за дотур на храна во кујната во  училиштето), а главниот влез ќе биде  дозволен само на сервисерите и другите служби чии услуги се неопходни (пр. спроведување на превентивни и анти-епидемични мерки како што се проверка на вода за  потрошувачка, безбедност на храна и др.) со задолжително почитување на мерката за дезинфекција на рацете и носење заштитна маска/прекривка 

· Доколку во училиштето од вработените се појави заболен од КОВИД-19  или лице кое имало контакт со лице заболено од КОВИД-19, лицето ќе се изолира во посебна просторија –со задолжително носење на заштитна маска, а директорот ќе воспостави комуникација со Центарот за јавно здравје за добивање на понатамошни насоки за постапување. За преземените активности училиштето ќе доставува извештај до општината, а општината до Министерството за образование и наука
· Ако ученик развие симптоми на КОВИД-19 додека е во училиште, наставникот/стручниот соработник ќе го изолираат  во посебна просторија со задолжително носење на заштитна маска  и  веднаш ќе го известат родителот/старателот, кој во најкраток временски период треба да го земе детето, со цел консултација и натамошни активности со матичниот лекар 
· Доколку се потврди дека ученик е заболен од КОВИД -  19, се следат протоколите од Министерството за здравство за тој ученик, а училиштето врши консултации со Центарот за јавно здравје, за натамошно постапување со паралелката на која припаѓа ученикот

